
____  ________ 2021 թվականի N _____ -Ն

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը և «Նորմատիվ իրավական ակտերի մասին» օրենքի 33-րդ հոդվածը` Հայաստանի Հանրապետության կառավարությունը որոշում է.
1.  «Հայաստանի Հանրապետության 2021 թվականի պետական բյուջեի մասին» օրենքի N1 հավելվածի N2 աղյուսակում կատարել վերաբաշխում, N1 հավելվածի N3 աղյուսակում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9. 1 և 10 հավելվածներում կատարել փոփոխություններ  և լրացումներ` համաձայն NN 1, 2, 3, 4, 5,  և 6 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
           ՎԱՐՉԱՊԵՏ                                                                           Ն. ՓԱՇԻՆՅԱՆ

1. Իրավական ակտի անհրաժեշտությունը (նպատակը).
Որոշման նախագծի ընդունումը պայմանավորված է նրանով, որ ՀՀ Կոտայքի մարզպետարանում քաղաքացիական ծառայողների թափուր պաշտոնների մրցույթի թեստավորումն անցկացնելու համար անհրաժեշտ է տեսահսկողական համակարգ: Նախատեսված հատուկ սենյակում տեսանկարահանող սարքեր ունենալու պահանջը սահմանված է Հայաստանի Հանրապետության կառավարության 2018 թվականի դեկտեմբերի 27-ի «Քաղաքացիական ծառայության թափուր պաշտոն զբաղեցնելու համար մրցույթ անցկացնելու կարգը սահմանելու մասին» N 1554-Ն որոշմամբ։
2. Ընթացիկ իրավիճակը և խնդիրները.
Խնդիրներ են առաջացել թափուր պաշտոնների մրցույթի թեստավորումն պատշաճ մակարդակով անցկացնելու համար: Անհրաժեշտ է 2021թվականի 2-րդ եռամսյակում ձեռք բերել տեսահսկողական համակարգ մրցույթները սահմանված ժամկետներում կազմակերպելու համար:
3.  Կարգավորման նպատակը և բնույթը.
ՀՀ կառավարության 27.12.2018թ. «Քաղաքացիական ծառայության թափուր պաշտոն զբաղեցնելու համար մրցույթ անցկացնելու կարգը սահմանելու մասին» N 1554-Ն որոշմամբ սահմանված պահանջներից ելնելով` անհրաժեշտություն է առաջացել մրցույթի թեստավորումն անցկացնելու համար նախատեսված հատուկ սենյակում տեղադրել տեսահսկողական համակարգ` 2021թ.  2-րդ եռամսյակի ընթացքում, ՄԱ գնման ընթացակարգով` հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 4-րդ կետով և  ՀՀ կառավարության 04.05.2017թ. «Գնումների գործընթացի կազմակերպման կարգը հաստատելու մասին» N526-Ն որոշմամբ հաստատված  Կարգի 23-րդ կետի 1-ին ենթակետով սահմանված կարգավորումները:
4. Նախագծի մշակման գործընթացում ներգրավված ինստիտուտները և անձինք.
     	Նախագիծը մշակվել է Հայաստանի Հանրապետության Կոտայքի մարզպետարանի կողմից
5. Ակնկալվող արդյունքը.
 Նախագծի ընդունմամբ ակնկալվում է մարզպետարանի աշխատակիցների աշխատանքի  և  թափուր  պաշտոնների  համար  անցկացվող  մրցույթների արդյունավետության բարձրացում: 
Հայաստանի Հանրապետության 2021 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում  ավելացումներ և նվազեցումներ չեն սպասվում, ինչպես նաև նվազեցման արդյունքում հետագայում նշված ծրագրի համար լրացուցիչ գումարներ չի նախատեսվում:







